
    

 

 

 

 

 

 

ᐃᓄᓕᒫᓂᒃ ᑐᓴᕐᑎᓯᓂᖅ ᐅᓪᓗᒥ 

 

 ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐊᐱᕐᓱᑐᖅ ᓄᓇᖃᕐᖄᓯᒪᔪᓕᒫᓂᒃ ᒪᑭᑕᑦᓯᐊᖁᔨᑦᓱᑎᒃ 

ᑐᓴᓚᐅᕐᑎᓗᑕ ᐊᒥᓱᐃᓂᒃ ᓄᓇᖃᕐᖄᓯᒪᔪᐃᑦ ᐱᐊᒑᐱᖏᓐᓂᒃ ᐃᓗᕕᕐᑕᐅᒪᑎᓗᒋᑦ 

ᑕᑯᔭᐅᕆᐊᖕᖓᓕᕐᓂᖏᓐᓄᑦ 

 

ᑰᑦᔪᐊᖅ, ᑯᐯ, ᔫᓂ 30, 2021-ᒥ – ᑳᓇᑕᐅᑉ ᐅᓪᓗᖓ ᖃᐅᑉᐸᐅᓕᕐᑎᓗᒍ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᒪᑭᑕᖃᑕᐅᔪᖅ ᓄᓇᖃᕐᖄᓯᒪᔪᓂᒃ ᓇᓂᓕᒫᖅ ᑲᓇᑕᒦᑦᑐᓂᒃ ᐃᓚᐅᖁᔨᓪᓗᓂ ᑲᓇᑕᒥᐅᓕᒫᓂᒃ ᑐᓴᐅᒪᑦᓯᐊᓂᕐᒥᒃ 

ᐊᑑᑎᑦᓯᒪᔪᓂᒃ ᐋᓐᓂᓇᕐᒪᑦ ᑐᓴᕆᐊᖕᖓᕆᐊᒥᒃ ᐊᒥᓱᒻᒪᕇᑦ ᓄᓇᖃᕐᖄᓯᒪᔪᑦ ᐱᐊᒑᐱᖏᑦ ᐃᓗᕕᕐᑕᐅᒪᒻᒪᑕ 

ᐊᑎᖃᖕᖏᑐᓂᒃ ᒫᓐᓇ ᐱᖓᓱᓂᒃ ᐃᓕᓐᓂᐊᕕᐅᓯᒪᔪᑦ.  

 

KRG-ᑯᑦ ᐃᓱᒪᕖᖕᖓᑐᑦ ᓇᓪᓕᒍᓱᑦᓱᑎᒃ ᓄᓇᖃᕐᖄᓯᒪᔪᓂᒃ ᐊᑦᑐᑕᐅᒪᔪᓂᑦ ᐱᑎᔅ-ᑲᓚᒻᐱᐊ-ᒥ (Ktunaxa Nation) 

ᓄᓇᖓᓂ 182-ᓂᒃ ᐃᓗᕕᓂᒃ ᐊᑎᖃᖕᖏᑐᓂᒃ ᑕᑯᕕᐅᑫᓐᓇᒪᑕ ᐅᓪᓗᒥ (St Eugene’s Mission School) 

ᐃᓕᓐᓂᐊᕕᖓᓂ Cranbrook, B.C ᓴᓂᐊᓂ. KRG-ᑯᑦ ᖃᐅᔨᒪᖁᔨᕗᑦ ᐃᓱᒪᕖᖕᖓᒐᑦᑕ ᓄᓇᖃᕐᖄᓯᒪᔪᓂᑦ 

ᑌᒫᑦᓭᓇᒐᓚᓪᓗ ᖃᐅᔨᕕᐅᓚᐅᔪᒻᒥᒪᑕ ᐱᓇᓱᐊᕈᓯᐅᓚᐅᕐᑐᒥ (Cowessess First Nation) ᓄᓇᖃᕐᖄᓯᒪᔪᑦ 

ᑕᑕᒥᓐᓇᑐᓂᒃ ᓇᕝᕚᓂᕐᒪᑕ 751-ᓂᒃ ᐱᐊᒉᑦ ᐃᓗᕕᖏᓐᓂᒃ ᐊᑎᖃᖕᖏᑐᓂᒃ (Marieval Indian Residential 

School) ᐃᓕᓐᓂᐊᕕᖓᓂ ᓴᔅᑳᑐᐋᓐ-ᒥ. ᑕᒪᒃᑯᐊᓗ ᑲᔪᓯᑐᐃᓐᓇᒪᑕ ᖃᐅᔨᕕᐅᖃᑦᑕᑐᑦ ᑕᒐ 215-ᓂᒃ 

ᓄᓇᖃᕐᖄᓯᒪᔪᐃᑦ ᐱᐊᒐᖏᑦ ᐊᑎᖃᖕᖏᑐᓂᒃ ᐃᓗᕕᖃᕐᒪᑕ ᑳᒻᓗᑉᔅ-ᒥ (Kamloops Indian Residential 

School) ᐃᓕᓐᓂᐊᕕᖓᓂ ᐱᑎᔅ-ᑲᓚᒻᐱᐊᒥ.  

 

“ᑕᒪᓐᓇ ᑐᑭᖃᖕᖏᓚᕆᑦᑐᖅ ᖃᐅᔨᖃᑦᑕᓕᕋᑦᑕ ᐊᒻᒪᓗ ᑕᒪᓐᓇ ᐊᑑᑎᓚᐅᕐᓯᒪᓛᒍᓐᓀᑐᖅ ᑲᓇᑕᒥ. ᐊᑕᐅᑦᓯᑯᑦ 

ᒪᑭᒋᐊᖃᓕᕐᖁᒍᑦ ᓄᓇᖃᕐᖄᓯᒪᔪᐃᓗ ᑐᓴᕐᑎᓯᓗᑕ ᑲᒪᑦᓯᐊᓂᖕᖏᓂᖏᓐᓂᑦ ᓄᓇᖃᕐᖄᓯᒪᔪᑦ ᐱᐊᒐᖏᓐᓂᑦ ᐊᒻᒪᓗ 

ᑲᓇᑕᐅᑉ ᑲᕙᒪᖓ ᐅᖃᕆᐊᖃᓕᕐᑐᖅ, ᑭᐅᒋᐊᖃᕐᐊᑐᖅ,” ᐅᖃᕐᐳᖅ ᔨᐊᓂᕙ ᒪᓂᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᐊᖓᔪᕐᖄᒪᕆᖓ.  

 

KRG-ᑯᑦ ᐱᕙᓪᓕᐊᖁᔨᕗᑦ ᑯᐯᓪᓗ ᑲᓇᑕᐅᓪᓗ ᑲᕙᒪᖏᓐᓂᑦ ᑐᓴᐅᒪᑎᑦᓯᕆᐊᓖᑦ ᐳᐃᒍᕐᑎᓯᑐᐃᓐᓇᒍᓐᓀᓗᑎᒃ 

ᖃᐅᔨᔭᐅᖃᑦᑕᓕᕐᒪᑕ ᐃᓗᕕᑦ ᐊᑎᖃᖕᖏᑐᑦ ᐊᒻᒪᓗᓪᓕ ᐊᒥᓱᕆᐊᓪᓚᐅᔪᑦᓴᐅᕗᑦ ᑲᓇᑕᒥ.  

Information: 



Communication Department 

Kativik Regional Government 

Tel. 819-964-2961, ext. 2358 

media@krg.ca 

www.krg.ca 

 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᓕᒫᓄᑦ ᐱᓇᓱᑦᑎᓯᕕᒃ ᓄᐃᕆᐊᖕᖓᓯᒪᔪᖅ 1978-ᒥ, ᔦᒥᔅ ᐯ ᑯᐯᓗ 

ᑕᕐᕋᖓᓂ ᐊᖏᖃᑎᒌᕐᓂᖓᓂ. ᑎᒥᐅᔪᖅ ᐱᖁᔭᓕᕆᔨᒃ ᓄᓇᓕᒫᖃᓵᓂᑦ ᑯᐯ ᑕᕐᕋᖓᓂ 55 ᖁᓛᓂᑦ ᓇᓂ 

ᑲᕙᒫᐱᓕᕆᑦᓱᓂ ᐊᐅᓪᓚᓕᕆᓂᕐᓄᓗ, ᐊᕙᑎᓕᕆᓂᕐᓄᓗ, ᐳᓖᓯᓕᕆᓂᕐᓄᓗ, ᐱᓇᓱᑦᑎᓯᓂᕐᓄᓗ, ᐱᒋᐅᕐᓭᓂᕐᓄᓗ, 

ᑮᓇᐅᔭᖃᕐᑎᓯᓂᕐᓄᓗ, ᐱᐊᒐᓂᒃ ᐱᒍᑦᔨᓕᕆᓂᕐᓄᓗ, ᓴᓗᓚᔪᓂᒃ ᐱᕕᑦᓴᓕᕆᓂᕐᓄᓗ, ᓄᓇᓕᕆᓂᕐᓄᓗ, ᐃᓄᓐᓂᑦ 

ᐊᑦᑕᓇᕐᑐᒨᑦᑌᓕᕆᓂᕐᓄᓗ ᐊᒻᒪᓗ ᑮᓇᐅᔭᖃᕐᑎᓯᓂᕐᒧᑦ ᐱᕙᓪᓖᕆᓂᕐᓄᓗ. 

 


